Republika e Kosovés

Republika Kosovo — Republic of Kosovo
Kuvendi — Skupstina — Assembly

Legjislatura VI
Sesioni vjeshtor

Komisioni pér Zhvillim Ekonomik, Infrastrukturé, Tregti, Industri dhe Zhvillim Rajonal
Mbledhja nr.41/2018

Prishtiné, mé 2.10.2018, né orén 11:00

Ndértesa e Kuvendit, salla N-303

PROCESVERBAL

Né mbledhje morén pjesé: Sala Berisha Shala, kryetare, Dardan Sejdiu, zévendéskryetar i
paré, Hykmete Bajrami, Memli Krasniqi, Liburn Aliu, Muharrem Nitaj, Veton Berisha dhe
Duda Balje, anétaré.

Munguan: Adem Hoxha, zévendéskryetar i dyté, Glauk Konjufca dhe Mimoza Kusari-Lila,
anétare.

| ftuar: Pal Lekaj, ministér i Ministrisé sé Infrastrukturés.

Pjesémarreés tjeré: Eset Berisha, Nebih Shatri, Argjend Zenaj, MI; Halit Hoxhaj, Luan Morina,
MZHE; Qerkin Berisha, EUTA; Nora Kukaj, Ambasada Britanike; Bleroné Hoxha, Diellza
Luzha, KDI; Dren Ajeti, Klubi i Prodhuesve Kosovaré; Emine Shehu, “Ekonomia Online”; Arta
Dehari dhe Vatra Qehaja, GP/ LV; Shpresé Sejdiu, GP/ PSD.

Stafi mbéshtetés i komisionit: Armend Ademaj, Muhamet Morina, Besim Haliti dhe Veton
Raci.

Mbledhjen e kryesoi: Sala Berisha Shala, kryetare e komisionit.
Rendi i dités:

1.Miratimi i rendit té dités;

2.Miratimi i procesverbalit t¢ mbledhjes sé datés 18.9.2018;

3.Shqyrtimi ne parim i Projektligjit nr. 06/L-109 pér ratifikimin e Traktatit gé themelon
Komunitetin e Transportit;

4.Shqyrtimi i raportit me amendamente pér Projektligjin nr. 06/L-079 pér Eficiencé té energjisé;
5.Shqgyrtimi i raportit me amendamente pér Projektligjin nr. 06/L-064 pér ndryshimin dhe
plotésimin e Ligjit nr. 05/L-132 pér Automjete;

6.Te ndryshme.

Kryetarja konstatoi se jané plotésuar kushtet pér fillimin e punés sé komisionit dhe e hapi
mbledhjen sipas rendit té dités.



1. Miratimi i rendit té dités

Rendi i dités u miratua pa vérejtje.

2. Miratimi i procesverbalit t& mbledhjes sé mbajtur mé 18.9.2018

Procesverbali i mbledhjes sé mbajtur mé 18.9.2018, u miratua pa vérejtje.

3. Shqyrtimi né parim i Projektligjit nr. 06/L-109 pér ratifikimin e Traktatit gé themelon
Komunitetin e Transportit

Kryetarja, tha se lidhur mé kété piké té rendit té dités, e kemi té ftuar z. Pal Lekaj, ministér i
Ministrisé sé Infrastrukturés, té cilit ia dha fjalén, pér té e paraqitur né parim Projektligjin pér
ratifikimin e Traktatit gé themelon Komunitetin e Transportit.

Pal Lekaj, ministér i Ministrisé sé Infrastrukturés, tha se ¢éshtja kryesore e trajtuar né kété
projektligj, éshté ratifikimi i Traktatit t¢ Komunitetit té Transportit né mes t€ BE-sé dhe
shteteve té Evropés Juglindore. Traktati gé themelon komunitetin e transportit éshté nénshkruar
mé 12 korrik 2017, né Trieste té Italisé, né mes té gjashté vendeve té Ballkanit Peréndimor dhe
Bashkimit Evropian. Me projektligjin pér ratifikimin e Traktatit t¢ Komunitetit t& Transportit né
mes té BE-sé dhe shteteve té Evropés Juglindore, synohet hyrja né fuqi e kétij traktati. Qéllimi i
kétij traktati éshté krijimi i njé komuniteti té& transportit, né fushén e transportit rrugor,
hekurudhor, ujor té brendshém dhe detar, si dhe zhvillimi i rrjetit té transportit té Bashkimit
Evropian dhe paléve té Evropés Juglindore. Komuniteti i Transportit bazohet né integrimin e
tregut té transportit té paléve té Evropés Juglindore né tregun e Bashkimit Evropian, mbi bazén
e kuadrit ligjor pérkatés té aquis, duke pérfshiré dhe sferén e standardeve teknike, ndér-
funksionimin, siguring, politikén sociale, menaxhimin e trafikut, e céshtje té tjera, té
ndérlidhura me transportin. Népérmes kétij traktati, synohet prioriteti kryesor - Kkrijimi i njé
tregu té integruar pér infrastrukturén dhe transportin tokésor, transportin detar dhe rrugéve ujore
(transportin lumor) dhe té harmonizojé legjislacionin pérkatés né rajonin e Ballkanit me
legjislacionin e BE-sé, né ményré qé té mundésojé pérdoruesve té transportit dhe publikut té
gjeré, pér té pérfituar sa mé shpejt nga avantazhet e anétarésimit. Ky Traktat i Komunitetit té
Transportit, pér vendin toné, por edhe vendet e rajonit, do té ndikojé pozitivisht né zhvillimin sa
me té shpejté té njé rajoni, gé ka potenciale té jashtézakonshme ekonomike, duke siguruar njé
nxitje mé té madhe té rritjes sé géndrueshme ekonomike dhe rivitalizimin e rrjeteve
hekurudhore. Gjithashtu, do té lejojé rrjetin toné trans-evropian té transportit, té zgjerohet dhe té
kontribuojé né zhvillimin e métejshém té tregut toné té brendshém. Krejt né fund, tha se géllimi
i ratifikimit té kétij projektligji éshté gé Kosova té vulosé ligjérisht, pérmes Kuvendit, pér té
gené pjesé e Komunitetit té Transportit dhe me kété té béjé edhe njé hap né rrugén toné té
integrimit evropian.



Kryetarja potencoi se éshté e réndésishme pér Kosovén dhe gytetarét e saj, fugizimi dhe
prezenca e Kosovés, duke gené té integruar né organizatén e Traktatit, gé themelon Komunitetin
e Transportit. Andaj, si té tillé, ju ftoj qé ta votojmé pér miratim né Kuvend.

Pas debatit, komisioni, me 6 (gjashté) vota pér dhe 2 (dy) abstenim, nxori kété:
Pérfundim

1. Miratohet Projektligji nr. 06/L-109 pér ratifikimin e Traktatit gé themelon Komunitetin e
Transportit;

2. | rekomandohet Kuvendit, t¢ miratojé me 2/3 Projektligjin nr. 06/L-109 pér ratifikimin e
Traktatit gé themelon Komunitetin e Transportit;

3. Arsyetimin e rekomandimit e paraget deputetja, Sala Berisha- Shala, kryetare e komisionit.

4. Shqyrtimi i raportit me amendamente pér Projektligjin nr. 06/L-079 pér Eficiencé té
energjisé

Kryetarja, tha se grupi i punés e ka pérfunduar amendamentimin e Projektligjit pér Eficiencé té
energjisé dhe ka béré njé puné shumé té miré, me té gjitha palét qé ka punuar, pastaj fjalén ia
dha kryesuesit té grupit té punés, z. Dardan Sejdiut, pér té paragitur raportin me amendamente
té projektligjit.

Dardan Sejdiu, tha se grupi i punés, sé bashku me té gjitha palét e interesit, si¢ éshté Zyra e
Komisionit Evropian, Ministria pér Zhvillim Ekonomik dhe nga shoqéria civile, si¢ jané
INDEP, bashké me KOSID, kané dhéné kontribut me opinionet e tyre, pér ta béré sa mé
funksional Projektligjin pér Eficiencé té energjisé. Grupi i punés ka nxjerré 39 amendamente qé
jané hartuar nga projektligji. E vetmja dilemé qé ka gené, éshté ajo pér Fondin pér Eficiencé té
Energjisé, sesi do té funksionojé gjaté zbatimit té ligjit dhe pér kété céshtje kemi kérkuar
sgarime nga ministria, ku i kemi marré sgarimet e nevojshme, me ané té shkresave. Po ashtu,
theksoi se e mira e kétij ligji &shté edhe themelimi i Fondit pér Efigiencé té Energjisé, fond ky
gé do té mbushet nga donatorét, fillimisht, mjete kéto qé do té pérdoren pér renovimin,
fillimisht té ndértesave publike, si spitale, shkolla e kopshte fémijésh, por edhe pér projekte
tjera té ngjashme. ME tej, propozoi gé té gjitha amendamentet té votohen né pako, pasi gé nuk
ka dicka kontestuese dhe iu kané dérguar mé herét deputetéve.

Memli Krasniqi, tha se miratimi i Projektligjit pér Efigiencé té energjisé é&shté i réndésishém,
pér ta proceduar sa mé shpejt pér miratim né seancé, pasi gé kemi té béjmé mé pérftimin e
donacioneve té shumta gé jané pér té mirén e shumé institucioneve publike si¢ u ceké. Po ashtu
éshté i harmonizuar dhe mé direktivat e BE-sé.

Hykmete Bajrami, shprehu shgetésimin lidhur mé Fondin pér Eficiencén té Energjisé, pasi qé
varet prej vullnetit té donatoréve do té ishte mé miré té jeté si Fondi pér Garanci Kreditore,
sepse komplet éshté i pavarur, prandaj edhe funksion miré. Ndérsa, me Ligjin pér eficiencé té
energjisé, nuk garantohet pavarésia e tillé, kur dihet se pérgjegjése pér té éshté vetém MZHE-ja.
Ajo tha se pér kété arsye, abstenon pér kété projektligj.



Dardan Sejdiu, sgaroi se donatorét kryesoré jané: Bashkimi Evropian dhe Banka Botérore,
edhe ekspertét e fushés jané dakord me ményrén e organizimit té geverisjes sé fondit. Kemi
ardhur né njé situaté, ku kemi béré pérmirésime té mjaftueshme, ku edhe Sekretariati i
Komunitetit té Energjisé dhe palé tjera té interesuara, e kané mirépritur dhe pérshéndetur
krijimin e kétij Fondi pér Eficiencén e Energjisé.

Liburn Aliu, tha se réndésiné e Projektligjit pér Eficiencé té energjisé e kemi té garté, por
brenga éshté sesi do té funksionojé fondi. Pra, kjo I& hapésiré pér shqetésim, sesi do té keté
zbatim né praktiké.

Kryetarja kérkoi nga anétarét e komisionit, qé t¢ mos béhen pengesé pér proceduré té
métutjeshme, pasi gé edhe Sekretariati i Komunitetit t& Energjisé, éshté interesuar se né cilén
fazé éshté projektligji. Sigurisht, i kemi dilemat tona, por sidogofté kérkoj gé té votohet. Dilema
ime éshté te pérfagésuesi i asociacionit t¢ komunave, sesi do té pérfagésohen né Bordin e
Drejtoréve.

Dardan Sejdiu, propozoi gé té gjitha amendamentet té votohen né pako, pasi gé nuk ka dicka
kontestuese.

Propozimi i z. Dardan Sejdiut, qé amendamentet té votohen né pako, u pérkrah nga komisioni.

Pas debatit, komisioni, me 6 (gjashté) vota pér dhe 2 (dy) abstenim, nxori kété:
Pérfundim
1. Miratohet Raporti me amendamente i Projektligjit nr. 06/L-079 pér Eficiencé té energjisé;

2. Raporti me amendamente i Projektligjit nr. 06/L-079 pér Eficiencé té energjisé, procedohet
né komisionet e pérhershme pér vlerésim, sipas kompetencés.

Kétij procesverbali i bashkéngjitet Raporti me amendamente.

5.Shqyrtimi i raportit me amendamente pér Projektligjin nr. 06/L-064 pér ndryshimin
dhe plotésimin e Ligjit nr. 05/L-132 pér Automjete

Kryetarja, tha se, po ashtu, edhe pér keté piké té rendit té dités, grupi i punés e ka pérfunduar
amendamentimin pér ndryshimin dhe plotésimin e Ligjit pér Automjete. Kryesues i grupit té
punés éshté z. Muharrem Nitaj, té cilit ia dha fjalén, pér té paraqitur raportin me amendamente.

Muharrem Nitaj, prezantoi raportin me amendamente, pér ndryshimin dhe plotésimin e
Projektligjit pér Automjete, duke i arsyetuar amendamentet njé nga njé. Mé tej, tha se grupi i
punés ka pasur disa takime pér amendamentimin e projektligjit, por gjaté shqyrtimit ka pasur
propozime, gé té ndryshohen edhe nene té caktuara té ligjit bazik, prandaj éshté dashur té kemi



njé kujdes mé té shtuar gjaté punés né grupin punues. Po ashtu, e njoftoi komisionin se pér
amendamentin nr.1 (njé), nuk ka pasur pajtim té ploté né grupin e punés, ndérsa pér
amendamentet tjera po. Te amendamenti nr. 1, neni 2, kemi gené té kujdesshém me lévizjen e
kufirit, duke e pasur parasysh situatén sociale dhe ekonomike té qytetareve, lévizja e limitit deri
né 15 vjet, éshté béré pér ta gjetur njé mes, sepse ka gené edhe kérkesé e qytetaréve, se nuk
mund té blejné vetura mé té reja se 10 vjet. Amendamenti 2, neni 63, ndryshon ndérrimin e
pronarit, se éshté i mundur vetém nése né té njéjtén kohé regjistrohet edhe pronari i ri i mjetit né
evidencé. Z. Nitaj, tha se ligji bazik ka shkelje té rénda, ku pronarét detyrohen gé kur e blejné
veturén, edhe nése ka regjistrim, ai detyrohet gé veturén ta regjistrojé prej fillimit, nga e para.
Amendamenti 3, kemi amendamentin e z. Lutfi Zharku dhe e kemi pérkrahur. Ai theksoi se ky
ndryshim ka mundésuar té higet kufiri i kontrolleve teknike né njé komuné dhe mund té béhet
brenda Republikés sé Kosovés, ku ka subjekte pér kontroll teknik. Ndérsa, nuk e kemi
pérkrahur amendamentin tjetér té z. Zharku, gé té fshihet paragrafi 3 i nenit 89 té ligjit bazik,
por e kemi riformuluar nenin 4, té propozuar pér té qartésuar ligjin.

Hykmete Bajrami, tha se edhe lejimi i veturave té vjetra rrit koston e mirémbajtés, nése jemi
pér t’i mbrojtur interesat e qytetareve, atéheré mund té heqgim taksén gé paguhet mé sé shtrenjti
né rajon, pér ta regjistruar njé automjet. Ajo tha se pér ¢éshtjen e lirimit té regjistrimit té
automjeteve, kemi mundur gé pérmes homologmit, ta b&jmé té mundur te liberalizimi i tregut.
Pastaj, cmimi Kishte mundur té jeté mé i liré, kur dihet gé kemi monopol né tregut me njé
gendér té vetme té regjistrimit té automjeteve. Mé tej, kérkoi gé té ftohet ministri Lekaj, gé té
raportojé pér kété céshtje.

Memli Krasnigi, theksoi se démet gé po u shkakton gytetaréve té Kosoveés, éshté ligji né fuqi,
nése blihet njé veturé, nése njé muaj pérpara e ka béré regjistrimin, pronari i ri duhet ta béjé
pérséri edhe njé heré regjistrimin e automjetit. Prandaj, e kemi pér té detyré t’i marrim parasysh
interesat e té gjithéve dhe qytetaréve.

Liburn Aliu, tha se éshté kundér késaj zgjidhjeje pér amendamentin nr.1, sepse kufiri i caktuar
éshté i démshém pér gytetarét, pér shkak té kushteve ekonomike gé u cekén, konsideroi gé
duhet té rriten mekanizmat e cilésisé sé kontrollit té automjeteve dhe vendosja e kufizimit pér
té gjetur zgjidhje té mesme pérmes viteve 10-15, nuk éshté zgjedhje e duhur. Prandaj, jam
kundér kétij amendamenti.

Dardan Sejdiu, po ashtu, éshté shprehur kundér amendamentit 1, sepse kemi statistika té
shumta gé vjetérsia e veturave ndikon né aksidente me fatalitet. Sa mé shumé e rrisim vjetérsiné
e veturave, ag mé shumé ka aksidente me fatalitet. Jam dakord me dy amendamente té tjera, por
pér amendamentin 1, jam kundér kategorikisht, pér ¢éshtje sigurie.

Pas debatit, komisioni, me 5 (pesé) vota pér dhe 2 (dy) kundér, nxori kété:

Pérfundim

1. Miratohet Raporti me amendamente i Projektligjit nr. 06/L-064 pér ndryshimin dhe
plotésimin e Ligjit nr. 05/L-132 pér Automjete;



2. Raporti me amendamente i Projektligjit nr. 06/L-027 pér ndryshimin dhe plotésimin e Ligjit
nr. 05/L-132 pér Automjete, procedohet né komisionet e pérhershme, pér vlerésim, sipas
kompetencés;

Kétij procesverbali i bashkéngjitet Raporti me amendamente.

6. Té ndryshme
Céshtjet vijuese.
Kryetarja i njoftoi anétarét e komisionit pér dy céshtje qé do té shqyrtohen nga komisioni, si:
formimi i grupit pér zgjedhjen e Bordit t¢ KOSTT-it dhe informata, lidhur me shkeljet e

dispozitave té Ligjit pér komunikime elektronike, nga anétari i Bordit t&¢ ARKEP-it.

Komisioni pérkrahu propozimin e kryetares.

Mbledhja pérfundoi né orén 12:30.

E pérgatiti: Stafi mbéshtetés i komisionit.
Kryetarja e komisionit,

Sala BERISHA SHALA

Pér: Komisionet e pérhershme té Kuvendit té Republikés sé Kosovés;

Komisioni pér Buxhet dhe Financa;

Komisioni pér té Drejtat dhe Interesat e Komuniteteve dhe Kthim;

Komisioni pér Legjislacion, Mandate, Imunitete, Rregulloren e Kuvendit dhe mbikéqyrjen e
Agjencisé Kosovare kundér Korrupsionit;

Komisioni pér Integrime Evropiane;

Nga: Komisioni funksional pér Zhvillim ekonomik, infrastrukturé, tregti, industri dhe
zhvillim rajonal;

Lénda: Raporti me Amendamente i Projektligjit nr.06/L-079 pér Eficiencé té energjisé;

Daté: 2.10.2018, Prishting;

Né bazé té nenit 57 dhe 68 té Rregullores sé Kuvendit t€¢ Republikés sé Kosovés, Komisioni
funksional pér Zhvillim ekonomik, infrastrukturé, tregti, industri dhe zhvillim rajonal, me daté
2.10.2018, e shqyrtoi dhe amendamentoi Projektligjin nr.06/L-079 pér Eficiencé té energjise,
dhe, procedon né Komisionet e pérhershme pér vlerésim sipas kompetencés, si né vijim:
Amendamenti 1

Neni 1, paragrafi 4, riformulohet si né vijim:

4. Ky Ligj siguron gjithashtu bazén ligjore pér transpozimin e legjislacionit gé ndérlidhet me
kornizén e etiketimit té performancés energjetike pér produktet e ndérlidhura me energjiné.
Amendamenti 2

Neni 3, nénparagrafi 1.1. fshihet teksti pas pikes “Organe qendrore té administratés

9999

shtetérore™”.
Amendamenti 3

Neni 3, Pika 1.45 — fjala “izolimi termal” z&€vendésohet me fjalén “niveli i komfortit termal”.

Amendamenti 4



Neni 3, nénparagrafi 1.50, riformulohet si né vijim:

1.50. Produkt i lidhur me energjiné ose produkt - do té thoté njé mall ose sistem me ndikim
né konsumin e energjisé gjaté pérdorimit, gé vendoset né treg ose futet né shérbim, duke
pérfshiré pjesét me ndikim né konsumin e energjisé gjaté pérdorimit té cilat vendosen né treg
ose futen né shérbim pér konsumatoré dhe gé jané té destinuara gé té inkorporohen né produkte.

Amendamenti 5

Neni 3, nénparagrafi 1.51, riformulohet si né vijim:
1.51. Fletéinformacioni i produktit (ose fisha e produktit) - do té thoté njé dokument
standard qé pérmban informacion lidhur me njé produkt, né formé té shtypur ose elektronike.

Amendamenti 6

Neni 3, nénparagrafi 1.53, riformulohet si né vijim:

1.53. Tregtar - do té thoté njé shités me pakicé ose njé person tjetér fizik ose juridik gé ofron
pér shitje, angazhon, ose angazhon blerjen, ose qé ekspozon produkte pér konsumatoré ose
instalues né kuadér té njé veprimtarie tregtare, qofté me pagesé ose pa pagesé.

Amendamenti 7

Neni 3, nénparagrafi 1.54, riformulohet si né vijim:

1.59. Furnizues (i produktit té lidhur me energji) - do té thoté prodhues, pérfagésues i
autorizuar i njé prodhuesi, ose importues, gé vendosé njé produkt né tregun e Republikés sé
Kosoveés:

Amendamenti 8

Neni 3, nénparagrafi 1.55, riformulohet si né vijim:
1.55. Vendosja né treg - do té thoté vénia né dispozicion pér heré té paré e njé produkti né
tregun e Republikés sé Kosovés

Amendamenti 9

Neni 3, nénparagrafi 1.56, riformulohet si né vijim:
1.56. Futja né shérbim - do té thoté pérdorimi i paré i njé produkti sipas géllimit té tij té
synuar né tregun e Republikén e Kosovés

Amendamenti 10

Neni 3, pas nénparagrafit 1.56, shtohen edhe katér nénparagraf té ri, sin & vijim:

1.57. Grup i produkteve - do té thoté njé grup i produkteve té cilat e kané funksionalitetin
Kryesoré té njéjté.

1.58. Etiketé - do té thoté njé diagram grafik, qofté né formé té shtypur apo elektronike, duke
pérfshiré njé shkallézim té mbyllur gé pérdoré vetém shkronja, ku ¢do shkronjé paraget njé



klasé dhe secila klasé korrespondon me kursimin e energjisé, me ngjyra té ndryshme, me géllim
g€ t’1 informoj€ konsumatorét pér efigiencén e energjisé dhe konsumin e energjisé.

1.59. Dokumentacion teknik - do té thoté dokumentacion i mjaftueshém pér t’iu mundésuar
autoriteteve té mbikéqyrjes sé tregut té vlerésojné saktésiné e etiketés dhe té fletéinformacionit
té njé produkti, duke pérfshiré raportet e testimeve ose déshmité e ngjashme teknike.

1.60. Vénia né dispozicion né treg - do té thoté furnizimi i njé produkti pér shpérndarje apo
pérdorim né tregun e Republikés sé Kosovés né kuadér té njé veprimtarie tregtare, qofté me
pagesé apo pa pagese.

Amendamenti 11

Neni 5, ndryrshohen datat si né vijim; né paragrafin 2, “data 30 gérshor 2019” behét “30 prill
2019”; né paragrafin 3, “data 31 dhjetor” behét “30 prill ”; n€ paragrafin 7, teksti “30 gérshor té
¢do viti” zévendésohet me “deri mé 30 gérshor t&€ ¢do viti”.

Amendamenti 12

Neni 5, paragrafi 6, riformulohet si ng vijim:

6. Ministria nxjerr akt nénligjor pér pércaktimin e kornizés sé pérgjithshme pér PKVEE duke
pérfshiré edhe kérkesat e raportimit.

Amendamenti 13

Neni 5, paragrafi 8, referenca, “né paragrafin 1.4 t€ nenit 42” zévend€sohet me “né paragrafin
1.5 té nenit 42”

Amendamenti 14

Neni 6, ndryrshohen datat si né vijim; paragrafi 1, afati “Duke filluar nga 15 maji i vitit 2018”
zévendésohet me “Duke filluar nga 28 shkurt i vitit 2019,”; paragrafi 2, data “30 néntor” behét
“31 mars”.

Amendamenti 15

Neni 7, paragrafi 1, afati “30 gershor 2018, zévendésohet me “gjashté (6) muaj pas hyrjes né
fuqi t€ kétij Ligji,”.

Amendamenti 16
Neni 8, paragrafi 6, fjala “paraprake” zévendésohet me “méparshme”
Amendamenti 17

Neni 8, paragrafi 7, afati “Deri mé 31 Korrik 2018, AKEE,” zévendésohet me “Deri mé 31
Korrik 2019, AKEE,”.



Amendamenti 18

Neni 9, paragrafi 1, fshihet teksti “me kusht gé ato jané né pérputhje me kosto-efektivitetin,
fizibilitetin ekonomik, géndrueshmériné e pérgjithshme, pérshtatshmériné teknike, si dhe
konkurrencén e mjaftueshme,”.

Amendamenti 19

Neni 10, paragrafi 4, referenca “né€ paragrafin 2 t& kétij neni”, z€vendésohet me “né paragrafin 3
té kétij neni”.

Amendamenti 20
Neni 10, paragrafi 7, pas referencés “nenit 42° shtohet fjalia “t€ kétij Ligji”.
Amandamenti 21

Neni 10, paragrafi 11, fshihet fjalia e fundit “Kostot e zbatimit, né rast t€ mosarritjes sé cageve
té pércaktuara me skemé, do té shqyrtohen né kuadér t¢ FKEE.”.

Amandamenti 22

Neni 10, paragrafi 13, referenca “paragrafin 8 dhe paragrafét 8.1 dhe 8.2 té kétij neni.”
z8vendesohet me “né paragrafin 10 té kétij neni”.

Amandamenti 23

Neni 11, paragrafi 1, fjalia “pérmes AKEE ose AKEE” zévendésohet me “pérmes AKEE ose
FKEE” si dhe fjalia “nga auditorét e licensuar” zévendésohen me fjalét “nga auditorét e pavarur
té regjistruar né regjistrin e auditoréve té AKEE-sé.”

Amandamenti 24

Neni 11, paragrafi 2 dhe 8, fjala “i licensuar” zévendésohen me fjalén “i regjistruar”.

Amandamenti 25

Neni 11, paragrafi 8, referenca “paragrafin 2.1 t€ nenit 12 t& kétij ligji” z&évendésohet me
“paragrafin 4. t€ nenit 12 té kétij ligj1”, dhe kjo vlen pér téré tekstin e projektligjit.

Amandamenti 26
Neni 12, riformulohet si né vijim:

Neni 12
Auditorét e Energjisé dhe Auditimi i Energjisé

10



1. Auditimi i energjisé kryhet nga auditor i pavarur i energjisé ose njé ekip auditorésh, té
regjistruar né njé regjistér elektronik té pérditésuar rregullisht t¢ AKEE-sé.

2. AKEE éshté pérgjegjése pér menaxhimin e téré skemés sé auditimit té energjisé, gé do té
pércaktohet pérmes legjislacionit sekondar pér auditorét e energjisé dhe auditimin e energjiseé,
gé do té miratohet nga ministri, dhe do té rregullojé sé paku si né vijim:

2.1 Kérkesat e trajnimit pér kualifikim dhe/ose certifikim ose akreditim té auditoréve
té energjisé, duke pérfshiré kérkesat dhe ményrén e mbajtjes sé provimeve
pérfundimtare.

2.2 Metodén dhe procedurat pér krijimin dhe mirémbajtjen e njé regjistri elektronik
té auditimeve té energjisé dhe auditoréve té energjisé.

2.3 Kérkesat dhe procedurat pér regjistrimin e auditoréve té kualifikuar té energjisé
né regjistrin elektronik t¢ AKEE-sé.

2.4 Kodi i mirésjelljes i auditoréve té energjisé.

2.5 Detyrimet e auditoréve lidhur me raportimin né AKEE.

2.6 Metodat dhe procedurat pér kontrollin e cilésisé sé raporteve té auditimit té
energjisé dhe auditoréve té energjisé, bazuar né kontrollin e njé mostre té
raporteve té auditimit té energjisé qé ata e realizojné.

2.7 Arsyet dhe procedurat pér hegjen nga regjistri i auditoréve pér shkak té
performancés sé dobét dhe/ose shkeljes sé kodit té mirésjelljes.

3. Auditimet e energjisé duhet té jené té cilésisé sé larté, kosto-efektive dhe té kryhen né
ményré té pavarur nga auditoré té energjisé té kualifikuar dhe té regjistruar gé angazhohen pér
kété géllim ose i pérkasin personelit té brendshém, me kusht gé té jené auditoré té regjistruar té
energjisé.

4. Me géllim té garantimit té cilésisé sé larté té auditimeve té energjisé dhe sistemeve té
menaxhimit té energjisé, Ministria pércakton kritere minimale transparente dhe jodiskriminuese
pér auditime té energjisé, né bazé té aktit nénligjor sipas paragrafit 1.6 té nenit 42 té kétij
ligji, mbi modelet, udhézimet dhe dokumentet tjera té nxjerra nga AKEE si dhe kérkesat
specifike té cilat mund té nxirren nga institucionet gé financojné/pérkrahin investimet relevante
né eficiencé té energjise.

5. Auditimet e energjisé nuk do té pérfshijné dispozita qé pengojné gjetjet e auditimit pas
transferimit te njé ofrues i shérbimeve té energjisé, me kusht gé klienti/konsumatori t¢€ mos keté
Vérejtje pér kété.

Amendamenti 27

Neni 16, nénparagrafi 1.1. ndryshohet si vijon:.
1.1. matési ekzistues zévendésohet;

Amendamenti 28

Neni 17, paragrafi 3, referenca “paragrafin 1.7 nenin 42 paragrafi 1.7 té Kkétij ligji.”
zevéndésohet “nénparagrafin 1.7 té nenit 42 té kétij ligji.”.

Amendamenti 29
Neni 20, nénparagrafi 3.1., fshihet fjala “etike”.
Amendamenti 30

Neni 20, paragrafi 4, fjala “transmisionit” zévendé&sohet me ‘transmetim” dhe kjo vlen pér téré
tekstin e projektligjit.

Amendamenti 31

Neni 21, riformulohet si né vijim:

Neni 21

Etiketimi i Energjisé

1. Né bazé té propozimit t& Ministrisé pérgjegjése pér energji dhe Ministrisé pérgjegjése pér
tregti, Qeveria e Kosovés miraton akte nénligjore qé pércaktojné njé kornizé qé zbatohet pér
produkte té lidhura me energji té vendosura né treg ose té futura né shérbim né territorin e
Republikés sé Kosovés. Aktet nénligjore duhet té pércaktojné etiketimin e atyre produkteve
dhe sigurimin e informacionit standard lidhur me eficiencén e energjisé, konsumin e energjisé
dhe té burimeve tjera nga produkti gjaté pérdorimit dhe informata plotésuese lidhur me
produktet, dhe né két€ ményré t’iu mund€sojné konsumatoréve té€ zgjedhin produkte mé
eficiente né ményré qé té zvogélojné konsumin e tyre té energjisé.

2. Né ményré gé té plotésohen aktet nénligjore sipas paragrafit 1 té kétij neni, Ministria
pérgjegjése pér energji pércakton kérkesat e hollésishme qé kané té bé&jné me etiketat dhe
informacionin pér produkte specifike té cilat duhet té jené né pérputhje me kété ligj.

3. Furnizuesi i produkteve gé mbulohen me kété nen duhet:

3.1 té sigurojé qé produktet té cilat jané vendosur né treg jané shogéruara, pér ¢do njési
individuale, pa pagesé, me etiketa té sakta té shtypura dhe me fletéinformacion té
produktit né pérputhje me kérkesat e theksuara né paragrafét 1 dhe 2 té kétij neni.

3.2 té sigurojé saktésiné e etiketave dhe fletéinformacionit t& produktit qé e ofron dhe té
hartojé dokumentacion teknik té mjaftueshém pér t€ mundésuar vlerésimin e
saktésisé.

3.3 té veprojé né pérputhje me té gjitha kérkesat specifike, si¢ do té pércaktohen né aktet

nénligjore sipas paragrafit 1 té kétij neni.

4. Tregtari i produktit:
4.1 do té shfagé etiketén e siguruar nga furnizuesi né ményré té dukshme, duke pérfshiré

até pér shitjet né distancé népérmjet interneti, por pa u kufizuar vetém né internet
dhe telemarketing.

4.2do té vé né dispozicion pér konsumatoré fletéinformacionin e produktit duke
pérfshiré, sipas kérkesés, edhe né formé fizike né pikén e shitjes.

4.3 do té veprojé né pérputhje me té gjitha kérkesat specifike si¢ do té pércaktohen né
aktet nénligjore sipas paragrafit 1 té kétij neni.

5. Furnizuesi dhe tregtari bashképunojé me autoritetin e mbikéqyrjes sé tregut dhe marrin masa

té menjéhershme pér té korrigjuar ¢do rast té mos pérputhjes me kérkesat e pércaktuara né aktet

nénligjore sipas paragrafit 1 té kétij neni dhe me kérkesat sipas paragrafit 2 té kétij neni, gé bien

nén pérgjegjésiné e tyre, me nismén e tyre ose kur njé gjé e tillé kérkohet nga autoriteti i

mbikéqyrjes sé tregut

6. Ministria pérgjegjése pér tregti duhet té jeté autoriteti i mbikéqgyrjes sé tregut pér té siguruar

zbatimin e dispozitave té kétij neni.

7. Aktet nénligjore té theksuara né paragrafin 1 té kétij neni pércakton né hollési si né vijim:
7.1 Cdo kérkesé specifike lidhur me detyrimet e furnizuesve dhe tregtaréve, nése éshté e

nevojshme.

7.2 Ményrén e realizimit té aktiviteteve edukative dhe/ose promovuese dhe informuese,
si¢ mund té kérkohen.

7.3 Kérkesat pér raportim né lidhje me etiketimin e energjiseé.

7.4 Ményrén e bashképunimit ndérkombétar dhe shkémbimin e informacionit pér
mbikéqgyrjen dhe kontrollin e tregut.

7.5 Procedurat né nivel kombétar pér trajtimin e produkteve gé paragesin rrezik pér
mospajtueshméri me kété ligj.

7.6 Ményrén pér té ruajtur bashképunimin ndérkombétar lidhur me produktet qé
konstatohet se nuk jané né pajtueshmeéri.

7.7 Ményrén e pércaktimit té kérkesave té theksuara né paragrafin 2 té kétij neni.

7.8 Dispozita tjera, si¢ kérkohet.

8. Ministria e Financave, né bashképunim me Ministriné e Zhvillimit Ekonomik, harton njé
udhézim administrativ mbi lehtésirat financiare pér produktet me eficiencé té larté té energjisé.

Amendamenti 32

Neni 27, paragrafi 3, ndryshohet sin é vijim:
3. Bordi i Drejtoréve pérbéhet nga shtaté (7) anétaré si né vijim:

3.1 njé (1) pérfagésues i eméruar nga Ministria e Zhvillimit Ekonomik, si anétar me
té drejté vote;

3.2 njé (1) pérfagésues i eméruar nga Ministria e Financave, si anétar me té drejté
vote;

3.3 njé (1) pérfagésues i eméruar nga Ministria e Administratés Publike, si anétar me
té drejté vote;

3.4 njé (1) pérfagésues i eméruar nga Asociacioni i Komunave té Kosovés si anétar
me té drejté vote;

35 Drejtori Menaxhues i FKEE si anétar me té drejté vote;

3.6. dy (2) anétaré té pavarur té eméruar nga dy donatorét kryesoré né pérputhje me
kriteret dhe kérkesat e pércaktuara né kété ligj dhe aktet nénligjore dhe rregulloret e
brendshme té FKEE, si anétaré pa té drejté vote.

Amendamenti 33

Neni 28, nénparagrafi 1.4, referenca “paragrafin 3 dhe 4 té nenit 41 kétij ligji.” zévendésohet
me “paragrafin 4 dhe 5 té nenit 42 kétij ligji.”.

Amendamenti 34

Neni 28, né nénparagrafet 1.5,; 1.6; 1.7; 1.10.; dhe 1.11.; fjala “Aprovon” zévendésohet me
“Miraton”.

Amendamenti 35

Neni 31, paragrafi 2, riformulohet si né vijim:

2. Drejtori Menaxhues i FKEE duhet té keté titull universitar né ekonomi, administrim biznesi,
inxhinieri apo disiplina té ngjashme qgé ndérlidhen me veprimtariné e FKEE. Drejtori
Menaxhues i FKEE duhet té keté sé paku 5 vite pérvojé pune menaxheriale né financa dhe/ose
menaxhment. Ai/ajo duhet ta njohé rrjedhshém gjuhét zyrtare dhe angleze.

Amendamenti 36

Neni 33, paragrafi 4, fshihen inicialet “PMVEE”.

Amendamenti 37

Nenit 39, i ndryshohet titulli si né vijim: “Neni 39 Tarifat”.

Amendamenti 38

Neni 41, paragrafi 2, pas referencés “neni 12” i shtohet fjalia “té kétij ligji”.

Amendamenti 39

Neni 43, paragrafi 2, riformulohet si né vijim:

2. Qeveria e Kosovés, pérmes Ministrisé, brenda tre (3) muajve nga data e hyrjes né fuqi té kétij

ligji, do té ndérmarré té gjitha procedurat e nevojshme pér té themeluar Bordin e Drejtoréve té
FKEE né pérputhje me nenin 27 té kétij ligji.

Kryetarja e Komisionit,

Sala BERISHA SHALA

Republika e Kosovés

Republika Kosovo-Republic of Kosovo
Kuvendi - Skupstina — Assembly

Legjislatura VI
Sesioni vjeshtor

Pér: Komisionet e pérhershme té Kuvendit té Republikés sé Kosovés;

Komisioni pér Buxhet dhe Financa;

Komisioni pér té Drejtat dhe Interesat e Komuniteteve dhe Kthim;

Komisioni pér Legjislacion, Mandate, Imunitete, Rregulloren e Kuvendit dhe mbikéqyrjen e
Agjencisé Kosovare kundér Korrupsionit;

Komisioni pér Integrime Evropiane;

Nga: Komisioni funksional pér Zhvillim ekonomik, infrastrukturé, tregti, industri dhe
zhvillim rajonal;

Lénda: Raporti me Amendamente i Projektligjit nr.06/L-064 pér ndryshimin dhe
plotésimin e Ligjit Nr. 05/L-132 pér Automjete;

Daté: 2.10.2018, Prishting;

Né bazé té nenit 57 dhe 68 té Rregullores sé Kuvendit té¢ Republikés sé Kosovés, Komisioni
funksional pér Zhvillim ekonomik, infrastrukturé, tregti, industri dhe zhvillim rajonal, me daté
2.10.2018, e shqyrtoi dhe amendamentoi Projektligjin nr.06/L-064 pér ndryshimin dhe
plotésimin e Ligjit Nr. 05/L-132 pér Automjete, dhe, procedon né Komisionet e pérhershme pér
vlerésim sipas kompetencés, si né vijim:

Amendamenti 1

Neni 2, ndryshohet si né vijim:
Neni 44 i Ligjit bazik, paragrafi 2. ndryshohet si ne vijim:
2. Né Kosové nuk mund té importohen vetura mé té vjetra se pesémbdhjeté (15) vjet.

Amendamenti 2

Neni 3, paragrafi 1, ndryshohet si né vijim:

Neni 63 i Ligjit bazik, paragrafi 1. dhe 2. ndryshohen si né vijim:

1. Ndérrimi i pronarit éshté i mundur vetém nése né té njéjtén kohé regjistrohet pronari i ri i
mjetit né evidence.

2. Gjaté bartjes sé pronésisé, pronari i ri e regjistron mjetin né emér té tij, né afatin kohor prej
tridhjeté (30) ditésh, nga data e blerjes sé mjetit, dhe bartet pjesa e mbetur e regjistrimit te
mjetit.

Amendamenti 3, propozim i deputetit Lutfi Zharku, me pérkrahje té Komisionit
funksional

Neni 4

1. Né nenin 89 i Ligjit bazik, paragrafit 2. fshihet.

Amendamenti 4, dy propozime

A. Propozim i Komisionit funksional

Neni 4

2. Né nenin 89 té Ligjit bazik, paragrafi 3. ndryshohet si né vijim:

3. Kontrolli teknik i mjeteve béhet vetém brenda Republikés sé Kosovés ku ka subjekte pér
kontroll teknik.

B. Propozim i deputetit Lutfi Zharku, pa pérkrahjen e Komisionit funksional

Neni 89 i Ligjit bazik, paragrafi 3. fshihet.

Kryetarja e Komisionit,

Sala BERISHA SHALA

